
INNTEKTSUTVIKLING 
i landbruket på Sørvestlandet
«Opp som ein bjønn og ned som ein skinnfell…», noko liknande kan gjerne seiast om utviklinga i  
økonomien hjå bøndene i 2023. Etter ein solid oppgang i 2022, gjekk næringsinntekt etter avskriving 
ned med ca. 80.000 kr. til 482.000 kr. per bruk i 2023.

I løpet av dei siste 30 åra har me 
fylgt inntektsutviklinga i landbruket. 
Nytt frå i år er at Tveit Regnskap har  
fusjonert saman med SpareBank 1  
Sør-Norge Forretningspartner.  

Saman med morbank slår me  
kreftane saman og dannar SpareBank 
1 Sør-Norge Landbruk. Me fører 
fortsatt rekneskapen for over 1.900 
gardsbruk, og me tar med oss  
engasjementet for landbruket som 
me har hatt sidan 1969 – same folka 
på same plass. 

Analysen er todelt, og viser både 
utvikling i totalinntekt for bonden, 
samt utvikling i sjølve produksjons-
økonomien. 

Hovudtrekk for 2023
· Den solide auken ein såg i 2021/2022 
har stranda, solid vekst er snudd til 
ein nedgang på mellom 20 og 60 % i 
dekningsbidrag.  
· Totalinntekta viser ein nedgang på 
om lag 13 %. I snitt tener bøndene i 
Sørvest nå 482.000 kr gardsbruket 
sitt (ned 80.000 kr).  
· Mjølk og svin er bærebjelken, og her 
var auken størst.
· Dei grovfôrbaserte produksjonane 
blei taparen.

· Noko lysare for grisen og høna.

Bøndene opplevde ei etterlengta 
løft i inntekt i perioden 2021 og 2022. 
Ein del av dette var politisk styrt 
gjennom «vilja» forbetring av  
bonden si inntekt – dette mykje 
gjennom heving av tilskot m.m., men 
hovudløftet i inntekt skreiv seg frå 
ein betra marknad for bonden sine 
produkt. I ettertid ser ein nok at 
noko av denne marknads-betringa 
var av litt kunstig og forbigåande 
karakter, åra var prega av 
Corona-pandemien – me konsumerte 
meir innanlands og grensehandel var 
i stor grad fråværande. I etterkant av 
dette har ein i 2023 og nå over i 2024 
sett at marknaden har stagnert, og 
for nokre produkt snudd - dette har 
pressa pris og inntening for bonden. 
Stabil marknad er alfa-omega i alle 
produksjonane – er den i orden er 
oftast innteninga i orden og.

Vidare har bonden møtt ein vegg av 
kostnadsvekst – spesielt på gjødsel 
og kraftfôr, men òg på innleigde  
tenester m.m. Staten har prøvd å 
kompensert bonden for dette  
gjennom å auka tilskota til bonden – 
men sjølv auke i milliardklassen  
greidde ikkje hindre nedgang på

botnlinja.

Endring i lagerverdiar på dyr og  
varer påverka òg resultatet på fleire 
av dyreslaga, spesielt dei  
grovfôretande. Statusendring som 
det og vert kalla, er inntekt eller  
kostnad av at du har meir eller  
mindre av varer eller dyr på lager 
ved nyttår, eller at verdien per stk. 
endrar seg. Statusverdi på både dyr 
og varelager har endra seg ein del 
frå 2022 til 2023. I 2022 blei  
verdiane ganske mykje heva,  
medan ein i 2023 såg ein relativt stor 
nedgang igjen. Dette har ein  
resultateffekt, utan at det  
nødvendigvis påverkar lommeboka 
til bonden det aktuelle året, difor òg 
ofte kalla papirinntekt/kostnad. 
 
Auka renter har òg gjort eit grovt 
innhogg i lommeboka – i snitt auka 
rentene med 75.000 kr per bruk. 
Denne renteauken har vart ved inn i 
2024, og særleg bønder som nyleg 
har investert kjenner på dei mange 
rentehoppa. 

Mjølk- og storfè
Mjølkebonden opplevde stor vekst 
i DB i 2021/2022. Diverre peikar 2023 
ned, og ein er mest attende på 2019

nivå. DB pr. ku gjekk ned 28 % frå 
39.000 kr. pr. ku til 28.000 kr. pr. 
ku. Tradisjonelt er det endringar i 
marknaden som ligg bak når ein ser 
store endringar i inntening, men  
denne gangen er marknaden i stor 
grad stabil – mjølkeprisen enda på 
6,81 som er ein oppgang på 12 øre 
frå 2022 – dette trass ei svakare  
etterbetaling frå meieriet enn året 
før.

Største delen av nedgangen skriv 
seg frå stor kostnadsvekst på 
innsatsfaktorane. Spesielt gjødsel-
kostnad slår kraftig ut. Skuldast dyr 
gjødsel kjøpt inn på lager i 2022 og 
forbrukt i 2023. Vidare opplevde 
mjølkebonden ein auka  
kraftfôrkostnad – frå å ligge på godt 
4 kroner pr. kg, har kraftfôrpris nå 
sabilisert seg på litt over 5 kr pr. kg. 
Den generelle kostnadsveksten i 
samfunnet slo òg ut hjå 
mjølkebonden. Som ei positiv 
motvekt registrerte ein oppgang i 
tilskota på om lag 3.500 kr pr. ku.

Ammeku vert hardast råka.  
Nedgang i DB på mest 9.000 kr. pr. 
ku må kunne kallast eit ras. 70 % ned 
og urovekkande for ei næring med 
svak lønsemd. Det vert produsert 
meir biff enn Ola Nordmann greier 
ete. Overproduksjon og utover året 
redusert utbetalingspris til bonden. 
Gjødselkostnad viser den største 
auken her og. Gledeleg tilskotsauke 
(4.000 kr) veg opp noko, men diverre 
ikkje alt.

Fôringsoksar, dvs. innkjøpte oksar 
fôra til slakt. Her såg ein at deknings-
bidraget gjekk ned frå 8.400 kr til 
5.400 kr, dvs. ned 36 %. Årsaka er 
som over, grovfôrkostnad og  
generell prisvekst. 

Griseprodusenten
Eit av lyspunkta, all-time-high på gris i 
2022, og denne vert faktisk tangert i 
2023 kr., DB på 583 kr. pr. gris – noko 
som tilsvarer ei dobling på 4 år.  
Dette utgjer 600.000 kr for ei  
konsesjonsbesetning (2100 slakte-
gris). Stort volum på gris gir store 

utslag på totaløkonomien. Sårbar for 
svingningar i marknaden.  
Overproduksjon utover 2023,  
omsetningsavgift og lågare pris vil 
slå ut i lommeboka i 2024. Det bør 
òg gjerne nemnast at trass relativt 
god produksjonsøkonomi er det 
liten investeringslyst og evne.

Sauekjøtet
Etter nokre stabile år i 2021 og 2022 
opplever ein stor nedgang i DB. DB 
pr. sau gjekk ned frå 1.060 kr. pr. sau 
til 550 kr. pr. sau. Sauenæringa er ei 
«politisk næring» avhengig av tilskot 
for å sikre lønsemd, og det er  
positivt å sjå at tilskotet aukar.   
Tilskot pr. sau gjekk opp med 800 kr. 
til 2.500 kr. pr. sau. DB pr. sau etter 
tilskot aukar såleis ca. 325 kr. til 3.070 
kr. pr. sau. 

Både sau og ammeku ligg nedst på 
inntekststien, og kostnadane herja 
hardt med DB i både produksjonar, i 
så måte ei lite ynskt utvikling. 

Tilskot
Politisk bestemt at bondeinntekta 
bør hevast, og mykje av dette må 
koma via tilskot. Tilskotet er sterkt 
aukane i mange produksjonar, og 
skal dekke opp for kostnadsveksten 
og gjer det til dels, men mange føler 
det som belastande på likviditeten 
å halde pengar i kostnadsveksten til 
tilskotet vert utbetalt året etter. 
Mange bønder føler det òg lite 
motiverande at stadig meir av 
inntekta kjem som tilskot, bøndene 
er sjølvstendig næringsdrivande som 
helst ynskjer å få betalt for produkta 
dei leverer. Ei politisk inntekt som 
tilskot er, kan òg fort endrast med 
eit pennestrøk ei sein mai-natt...

Faste kostnader
Den generelle kostnadsveksten i 
samfunnet råkar bonden og. 
Underliggjande problem i norsk 
økonomi at prisvekst/inflasjon er for 
høg, dette slår og inn på bonden 
sine kostnader. Bonden kan i liten 
grad «velte» denne kostnadsveksten 
vidare i kjeda, som nemnt over har 
politikarane i stor grad prøvd å 

La oss håpe 2023 var ein fartshump på veg mot  
betre inntekt for bonden.
Andreas Lundegård, Seniorrådgjevar Landbruk

I sum peikar produksjonsøkonomien 
ned, auka tilskot kompenserer ein 
god del, men generell kostnadsvekst 
gjer nok at få bønder på  
Haugalandet sleit med restskatt på 
fjorårets inntekt…

Rogaland som er ein viktig del av 
kundeområdet vårt er på mange 
område litt «annerledeslandet». 
Sjølv om 2023 såg litt rufsete ut, så 
investerer bøndene for framtida. 
Investeringmidlane hjå Innovasjon 
Norge-potten var brukt opp på 
nyåret, og iveren etter å skaffe seg 
landbrukseigedom er høg, med god 
etterspurnad på dei eigedomane 
som kjem ut på frihandel. 

Skal ein kikke framover er det 
gledeleg å sjå at ein del piler peikar 
rette vegen. Gjødsel- og 
energiprisar har vist ein markant 
nedgang, kraftfôrpris er spådd ned 
10-15 %, og bøndene og staten 
greidde å landa ein fornuftig 
jordbruksavtale både i 2023 og 2024. 
Samstundes ser gjerne 
marknaden noko lysare ut både for 
mjølk og kjøt. Kostnadsindeksen 
(BPI) i landbruket har betra monaleg 
i 2024 – dette vil forhåpentlegvis gi 
meir klingane mynt i kassen og. 

Bonden treng ei styrka framtidstru, 
så det er viktig å få skuta attende på 
sporet frå 2021/2022.

dekke bonden sin kostnadsvekst 
gjennom auke i tilskot – men i  
varierende grad lukkast. 

Investering og finans
Rentemarknaden har vore stabil 
låg siste 5-10 år, og få trudde at ein 
skulle oppleve renter på 6-7 %. Både 
Ola Nordmann og Ola Bonde hadde 
vendt seg til eit rentenivå kring 3 %, 
men heving i rente opp til dagens 
rente på kring 7 % har teke 150.000 
kr av botnlinja hjå snittbonden. For 
den som nyleg har investert gjerne 
3-400.000 kr. i auka renteutgifter. 

Men ting er heller ikkje her svart-
kvitt. Etablerte bønder med stabilt 
god drift opplever balansert 
likviditet, medan nyetablerte eller 
bønder med stor produksjon, gjerne 
har kjent meir på det å halde  
likviditet i kostnadsauken. Kjenner 
ein ting butte er det i alle fall viktig å 
tidleg kontakte rekneskapsførar og 
bank, og ikkje gjer som strutsen og 
stikke hovudet i sanden!

Bøndene investerte ganske jamt, i 
snitt ca. 190.000 kr pr. bruk i bygg 
(nokon mykje meir, storparten  
mindre). Maskininvesteringane gjekk 
svakt opp, til ca. 220.000 kr pr. bruk. 
Gjeld pr. bruk enda på 3,8 mill. kr, 
opp 200.000 kr frå 2022. 

Kikk i glaskula
2023 blei diverre langt meir rufsete 
enn både underteikna og mange 
hadde trudd. Nedgangen i inntekt 
etter toppåret 2022 var nok venta, 
men nedgangen er nok større enn 
innrekna. Årsaka ligg i stor grad i 
kostnadsvekst, spesielt i  
grovfôrproduksjonen (gjødsel).  
Endra lagerverdiar slår òg inn.  
Lagernedskrivinga slår ikkje  
nødvendigvis inn i lommeboka det 
året ein reknar på, men seier gjerne 
likevel noko om framtidige  
inntekter/kostnader. Noko av 
nedgangen i dekningsbidrag blei 
heldigvis kompensert gjennom ein 
god jordbruksavtale i 2022, tilskot 
utbetalt til bonden i 2023 var langt 
betre enn åra før. 

Innsikt og tankar skrevet av  

Andreas Lundegård
Seniorrådgjevar landbruk 

Telefon 
982 53 925

E-post 
andreas.lundegard@sr-bank-fp.no

Andreas Lundegård
Seniorrådgjevar Landbruk

Jordbruksinntekt - løn industri

Gjeld per bruk 2007 - 2023

Renteutvikling 2007 - 2023



Dekningsbidrag 
 produksjon

Storfe mjølk
Gjennomsnittstal 2023



Storfe mjølk • maks • 30% beste 2023

Ei kolonne viser det høgaste oppnådde dekningsbidraget i kvar gruppe, ei for snitt av 30 % beste og snitt for heile gruppa. 

Ammeku (etter påsett)
Gjennomsnittstal 2023



Ammeku • maks • 30% beste 2023

Ei kolonne viser det høgaste oppnådde dekningsbidraget i kvar gruppe, ei for snitt av 30 % beste og snitt for heile gruppa. 



Fôringsdyr
Gjennomsnittstal 2023

Slaktegris
Gjennomsnittstal 2023



Kombinert produksjongris
Gjennomsnittstal 2023



Sau
Gjennomsnittstal 2023



Sau etter storleik / driftsform
Gjennomsnittstal 2023

Høns
Gjennomsnittstal 2023



Grovfôr
Gjennomsnittstal 2023

Finansiering, 
Forsikring,
Regnskap  

& Rådgivning
Scan QR-koden med din mobil, og 

kom i kontakt med oss

Helhetlig tjenestetilbud for landbruket




